HECHOS 1:1-3 i HECHOS 1:6

LOS HECHOS
DE LOS APOSTOLES

1-3 Munaska Teofilo, fiaupajpi kelkamorkani Je-
suspa tucuy ruwaskasninta yachachiskantawan
Dios payta pusacapuskancama. Jesus cachasninta
ajllacuspa Santo Espiritoj atiyninnejta
yachacherka. @ Wafiuskanmanta khepatataj pay
quiquin causashaj cachasninman ashqgha cutista
righurerka. Tawa chunca p'unchaycunata
paycunawan caspa ashgha jatuchej ricuchinasta
ruwarka. Ari, pay munarka paycuna sumajta
yachanancuta wafiuskanmanta causarimpuskanta.
Chay p'unchaycunapi paycunaman parlarka Dios
camachin, chaymanta. Chanta khepatataj Dioska
Jesusta okharispa janaj pachaman pusacaporka.

4Jesuska cay pachallapiraj cashaspa cachasnin-
wan tantacorka. Camacherkataj paycunata:

—Jerusalén llajtapi suyaychej Santo Espiritu
kancunaman cachamuska canancama. Paytamin
Tatay Dioska cachamunantapuni sumajta nerka.
Chaytataj noka willarkayquichejfia.

5 Juanka runasta yacupi bautizarka, juchas-
nincuta sakejtincu. Pisi p'unchaycunamantari
Dios kancunata bautizaspa Santo Espirituta
sonkoyquichejman cachamusonkachej payllapaj
causanayquichejpaj, —nerka Jesus.

Dios Jesusta janaj pachaman pusacapun

6 Jesuspa cachasnenka paywan tantaska
cashaspa taporkancu:

—Tucuy atiyniyoj Sefior ¢cunanchu Israel llajta-
masisninchejta  cacharichispa  sayachinqui
camachinancupaj?

7Jesustaj paycunaman nerka:

—Dios Tatallay chay imastaka munayn-
inmanjina atiyninwantaj ruwanka. Mana
munanchu yachanayquichejta jayc'ajchus nitaj
imaynatachus chayta ruwanantaka.

8 Kancunapi Santo Espiritu tiyacojtinri
atiyninta jap'inquichej nokamanta willajcuna
canayquichejpaj. Ajinapi willanayquichej tiyan
Jerusalén llajtapi, tucuy Judea jallp'api, Samaria
jallp'api, cay jallp'aj tucucuynincamapis.

9 Chayta niskantawan cachasnin khawasha-
jtincu Dios Tataka pusacaporka Jesusta janaj
pachaman. Uj phuyutaj Jesusta pacaycorka.
Chayraycu payta manaiia ricorkancuchu.

10Jesus ripushajtintaj paycunaka janaj pachata

khawasharkancu t'ucurispa. Ajinamanta
iscay Kkharis yuraj p'achasniyoj paycunaman
righurimuspa
Hnerkancu:

—Galilea runacuna ¢imaraycutaj janaj pachata
khawashanquichej? Jesuska janaj pachaman
okhariskafia, pay quiquin ujtawan cutimonka.
Janaj pachaman rishajta ricorkanquichej ajinal-
latataj cutimonka, —nispa.

Matiasta ajllancu

12 Chanta Jesuspa cachasnenka Olivos niska
orkomanta Jerusalén llajtaman cutimporkancu.
Chay orkoka Jerusalén kayllalla cashan. Diospa

unay runasnenka samacuna p'unchaypi ajinal-
lata purinancu caj.

13 Jesuspa cachasnenka Jerusalenman
yaycuspa wasej pata caj pisonman rerkancu.
Chaypi pisi p'unchaycunapaj tiyacoj: Pedro,
Jacobo, Juan, Andrés, Felipe, Tomds, Bartolomé,
Mateo, Alfeoj wawan Jacobo, zelote partemanta
Simonwan, Jacoboj wauken Judaspiwan.

14 Tucuy paycuna tantacojpuni cancu Uuj
yuyaylla Diosmanta mafiacunancupaj. Warmispis
paycunawan casharkancu, Jesuspa maman
Maria, Jesuspa waukesninwan.

15 Pedroka chay p'unchaycunapi Jesuspa yacha-
cojcunanpa chaupincupi sayaycucorka. Cristopi
chay hermanoska carkancu pachaj iscay chun-
cayojjina. Pedrotaj nerka:

6 —Hermanosniy, Santo Espiritoka Diospa
palabranpi  unay  tatanchej Davidnejta
Judasmanta sut'incharka. Chay sut'inchaskaka
junt'acunanpuni carka. Chay Judasmin runasta
pusarka Jesusta jap'iycunancupaj.

17 Chay runaka nokanchejwan cusca ruwanan-
paj churaska carka. Ajinapi nokanchejmanta
ujnin carka.

18 Payri sajra ruwaskanmanta kolketa jap'erka.
Chay kolkewantaj uj jallp'a rantiska carka.
Chanta uray umayojmanta urmaspa ch'akecorka.
Ajinaspataj tucuy wijsan t'ojyarka.

19 Jerusalenpi tucuy tiyacojcuna ajinamanta
wafiuskanta yacharkancu. Chayraycu chay
jallp'ataka Yawar Jallp'ata suticharkancu.

20 Ajinatataj camachej Davidpis paymanta uj

taquinapi kelkarka:

Wasenka sakeska cachun.

Amataj pipis chaypi tiyacuchunchu.

Nillantaj:

Diospaj ruwanan carka, chay ruwanapaj waj
runa churaska cachun.

21-22 ‘Ajinata Judas wafluporka. Chayraycu waj
runa churaska canan tiyan. Caypi cashancu
nokanchejwan purej hermanos Sefior Jesus cay
pachallapiraj caskanmantapacha. Paycuna
nokanchejwan  carkancu Jesis Juanwan
bautizacuskanmantapacha Dios payta janaj
pachaman okhariskancama. Chaywanpis
paycunaka Jesus causarimpuskanta ricorkancu.
Chayraycu paycunamanta uj churaska canan
tiyan nokanchejwan causarimuyninmanta willaj
cananpaj, —nerka Pedroka.

23 Chaypi tantacojcunataj iscay sutista okhar-
erkancu: Chekan runa Jose Barsabas sutiyojta,
Matiastawan.

24 Chanta paycunaka Diosmanta mafacuspa
nerkancu:

—Seforniycu Jesus, kan yachanqui sonkonpi
runaj yuyaskanta. Chayraycu sut'ita ricuchi-
waycu cay iscay runasmanta maykenta ajlla-
cuskayquita.

25 Ajinapi churaska canka cachayqui cananpaj.
Chay ruwanata Judaska juchallicuspa sakeporka
Wariorkataj juchanmanjina wifiaypaj fiac'arinanpaj,
—nispa.

26 Ajinaspataj suertesta chokarkancu. Suerte-
taj Matiasman chayarka. @ Chaymanta payka

chunca ujniyoj cachaswan cusca Jesuspa cachan-
paj khawaska carka.

2

Dios Espiritu runaspi tiyacun

1 Jesucristopi jap'icojcuna  Jerusalenpi
uj wasillapi tucuy tantaskas casharkancu.
Phishka chunca p'unchayfia carka Jesus
causarimpuskanmanta.

2 Ajinapi ujllata sinch'i wayraj sonayninjina
janaj pachamanta sonamorka. Tiyacushaskancu,
chay wasipi tucuynincu sonajta uyarerkancu.

3 Paycunataj ricorkancu ashgha laurashaj
kallustajina sapa ujnincuman raq'iycucojta.

4 Tucuy paycunaman Santo Espiritu yaycuspa
sumajta callpacharka yuyaynincupi. Chayman-
tataj Santo Espiritu parlachiskanmanjina waj
ashqgha parlaycunata parlayta kallarerkancu.

>  Chay p'unchaycunapi Jerusalenpi
tiyacorkancu  Diospa  ajllaska  runasnin,
israelcuna. Paycunaka yachacuskancumanjina
Diosta sumajpajpuni khawaj cancu cay pachapi
tucuy llajtasmanta jamuspa.

6 Chay sonayta uyariytawanka ashgha runas
tantacorkancu. Paycunaka sapa ujnincoj quiquin
parlaynincupi uyarerkancu Jesuspi jap'icojcunaj
parlaskancuta. Uyariskancumanta

"mayta t'ucuspataj ninacusharkancu:

—Tucuy cay parlajcunaka ¢manachu Galilea
jallp amanta cancu?

8 ¢Imaynapitaj paycunata uyarishanchej sapa
ujninchejpa parlayninchejpi parlajtari?

910  Nokanchej tucuynejmanta canche;j:

Partiamanta, Mediamanta, Elammanta,
Mesopotamiamanta, Judeamanta, Ca-
padociamanta, Pontomanta, Asiamanta,

Frigiamanta, Panfiliamanta, Egipto jallp'amanta,
Africa jallp'anejmanta, Cirene llajtaj aswan
carunmantataj. Chaywanpis Roma llajtamanta
caypi tiyacojcuna ima cashancu. Paycunamanta
waquenka nacecuynincumantapacha Diospa
unay runasnin cancu. Waquintaj jatunmantafa
Diospa ajllaska runasnin israelcuna canancupaj
tijracaporkancu.

11 Caypi cashanchej Creta jallp'amanta Ara-
bia jallp'amantawan. Ajinata parlayninchejpi
uyarishanchej Jesuspi jap'icojcunaj parlaskan-
cuta: “jMay jatuchej t'ucunasta Dios ruwan!” —
nispa ninacusharkancu.

12 Tucuy chay runastaj mayta t'ucusharkancu.
Manafia ni imata niyta atispataj paycunapura
tapunacusharkancu:

—¢Ima niytataj munan tucuy cay imasri?

13 Waquinri Jesuspi jap'icojcunata p'enkaypi
righurichinancupaj asipayasharkancu:

—Machaskas cashancu, —nispa.

Pedro tucuy runasman willaran

14 Pedroka chay chunca ujniyoj cachaswan
runaspa faupakencupi sayaricorka. Jatunmanta
parlaspataj runasta nerka:

—Israel llajta-masis, Jerusalenpi tucuy tiyacoj-
cunapis uyariwaychej. Cayta yachanayquichejta
munani.

15 Cay runas mana machaskaschu cashancu
yuyaskayquichejmanjinaka. Reparaychej allinta,
cay jallp'anchejpi runaska mana machaycun-
cuchu manaraj pakarin mighuna horastaka.

16 Manachayri cayka Diospa unay willajnin
Joelpa niskanmanjinamin. Payka nerka:

17 Wihaypaj Camachej Dioska nin Kkhepa
p'unchaycunapi cayjina cananta:

Tucuy jallp'amanta runasman Santo Espirituta
cachamusaj.

Khari wawasniyquichej ususisniyquichejpis
atiyniywan sut'inchankancu.

Jovenesniyquichejtapis yuyaychasojcu-
nayquichejtapis cheka cajniymanta
ricuchisaj.

18 Noka  Espirituta  cachamusaj chay
p'unchaycunapi tucuy casuwajcunaman,
kharismanpis warmismanpis.

Paycunataj atiyniywan willankancu.

19Tanaj pachapi jatuchej t'ucunasta ruwasaj.

Cay pachapitaj ricuchinasta ruwasaj [tucuy runas
juchancuraycu phifiacuskayta reparanancu-
paj.]* Chay ricuchinas ninawan, yawar-
wan, K'osfiiwanpis cankancu.

20 Inteka lakhayaponka. Quillapis yawarjina pu-
caman tucuponka.

May sinch'i mancharina canka manaraj Sefior cu-
timushajtin.

21 Noka, tucuy atiyniyoj Diosmanta tucuy
marfiacojcunata juchasnincumanta

* 2:19 Ninayan.

cacharisaj wifiay causayniyoj canancupaj,
—nerka Dios.

22 ‘Llajta-masisniy, uyariwayche;j. Dioska
ricuchisorkachej Nazaret llajtayoj Jesusta suma-
jpaj khawaskanta. Chaywanpis t'ucunastawan
jatun ricuchinastawan chaupiyquichejpi
Jesusnejta atiyninwan ruwarka. Ajinapi
kancunaman rejsichisorkachejfia Jesuska paypa
ajllaskan caskanta. Chaytataj kancunaka sumajta
yachanquiche;j.

23 Dioska munayninmanjina yachayninman-
jinataj unaymantafia yuyarka Jesus wafiunanta
juchasninchejraycu. Ajinapimin kancuna payta
jap'iycorkanquichej Diospa camachiskasninta
mana casuspa. Sajra runasman jaywaspataj
payta wafiuchicherkanquichej chacatanapi.

24 Payta Dioska wafiuskanmantafia causarichi-
morka. Ajinapi payta sinch'i llaquichej
wafiuymanta cacharichiporka. Chekatapuni chay
wahuyka mana aterkachu payta atipayta.

25 Unay camachej Davidpis Jesucristoj
causarimuyninmanta nerka:

Sefior Diosniypi tucuy sonkoywan jap'icorkani.

Pay nokawanpuni cashan yanapawaspa.

Sayacuwaskanraycutaj paypi jap'icuskayta man-
apuni sakesajchu.

26 Chayraycu may cusiska cani.

Simiywanpis cusiyta taquini.

Runas caspapis causasaj sumaj niwaskayquipi
jap'icuspa.

27Noka kanllata casoj camachiyquimin cani.

Manapuni sakewanquichu wafiuska runas cancu,
chaypi.

Nitaj cuerpoyta ismunanta sakenquichu.

28 Wiflay causaymanta yachachiwaspapuni pu-
sawarkanqui.

Kan nokawanpuni caspa mayta cusichiwanqui.

29 ‘Llajta-masis, unay tatanchej Davidmanta
sut'ita parlariskayquichej.  Payka wafiupuspa
p'ampaska carka. P'ampananri caypi cunancama
cashan.

30 Davidka Diospa willajnin carka. Dioska pal-
abranwan unay payman nerka: “Kanpa khepa
alchhisniyquimanta kanjina camachinanpaj ajl-
laskay Cristota churasaj”, nispa.

31 Chayta unayfia yachaspa Davidka Jesucristoj
causarimuyninmanta kelkarka. @ Nerka mana
sakeskachu cananta wafiuska runas cancu,
chaypeka, nitaj cuerponpis ismunanta.

32 Dios chay Jesucristota wafiuymanta
causarichimorka. Tucuy nokaycutaj chayta
ricuskaycuraycu Jesucristomanta willajcunan
caycu.

33 Ajinaka Dios atiyta kospa payta jatunpaj
khawarka tucuyta camachinanpaj. Dios
Tatanpa sumaj palabranmanjina Jesuspa
sonkonman Santo Espirituta cachamorka, tucuy
nokaycumanpis. Chayraycu ricuskayquichejka
uyariskayquichejpis chay Espiritoj ruwaskanmin.

34-35 Camachej Davidka mana cuerponpichu
janaj pachaman wicharerka Jesusjina. Payri Jesu-
cristomanta kelkarka:

Sefiorninchej Dios nerka Sefiorniy Cristoman:
“Nokawan cusca tiyaycucuy camachinanchejpaj

churanacojcunayquita k'alata atipanay-
cama”.t
36 ‘Chayraycu tucuy kancuna, Diospa ajllaskan
israelcuna sumajta yachanayquichej tiyan:
Dioska chay Jesustamin ajllacuspa churarka
tucuyta atiywan camachinanpaj. Paytamin
kancunaka chacataspa wafiuchicherkanquiche;j.

37 Pedrota uyariytawan paycunaka sonko
nanayta llaquicorkancu. Chayraycu paytawan
chay waj cachastawan tapurerkancu:

—Llajta-masis ¢imatataj nokaycu ruwanaycu
tiyanri?

38 Pedrotaj paycunaman cuticherka:

—Sapa ujniyquiche;j juchasniyquichejta
sakespa Diosman cutiricuychej.  Bautizacuy-
chejtaj Sefior Jesucristopi jap'icuskayquichejta
ricuchinayquichejpaj. Ajinapi Dioska juchas-
niyquichejta khechusonkachej. Kancunamantaj
Dios c'acha caskanraycu cachamusonkachej
Santo Espirituta sonkoyquichejpi tiyacunanpaj.

39 Dioska palabranwan nerka: “Payta
kancunaman cachamusaj”, nispa. Kancunapaj
chay sumaj niskanka cashan, khepan
allchhisniyquichejpajpis, carupi tiyacoj tucuy
runaspajpis.  Sefior Dlosnlnche] picunatacha
munan wajyacuyta paypi jap'icunancupaj, tucuy
chaycunapajpis sumaj niskan cashan, —nispa.

40 Ajinata Pedroka ashghataraj parlaspa
Jesusmanta paycunaman willarka. Mayta
reparacherkataj:

T 2:34-35 Literal: chaquisniyqui urapi churanaycama.

—Jesusta  wafiuchejcuna  wifiaypaj  sinch'i
Nac'arichiskas cankancu. Kancunari ama payta
khesachaychejchu paycunajinaka. Ajinapi mana
Nac'arichiskaschu canquichej, —nispa.

41 Ajinataj uyarejcunamanta waquenka Pedroj
niskanta casorkancu. Chaymantataj paycunaka
Jesucristopi jap'icuskancuta ricucherkancu ba-
utizacuspa. Chay punchayplta] yapacorkancu
quinsa warankajina Jesuspi jap'icojcuna.

42 Chay jap'icojcunaka Jesuspa cachasninpa
yachachiskancuta sumajta  casusharkancu.
Paycunapurapis cuscachacuypi allinta causacoj
cancu. Ajinallatataj miqhuytawan Jesuspa
wafiuskanta yuyaricoj cancu t'antata partispa.
Diosmantapis cusca mafiacoj cancu.

Jesucristopi jap'icojcuna cuscalla causacoj
cancu _ _
43 Jesuspa cachasninta Dioska ashgha

t'ucunasta jatun ricuchinastawan ruwacherka.
Chayraycu tucuy runas mayta man-
chachicorkancu, Diosta jatunpaj khawaspa.

44 Jesucristopi jap'icojcuna tucuynincu uj
yuyaylla carkancu. Capuynincumantapis
pisichicuskancumanjina yanapanacoj cancu.

45 Jallp'asnincutapis capuynincutapis
venderaspa tucuy hermanosman pisichicuskan-
cumanjina t'akaspa koj cancu.

46 Yupaychana-wasimanpis sapa p'unchay uj
yuyaylla rej cancu. Sapa ujnincoj wasincupi
mighoj cancu t'antata partispa Jesuspa
wafuskanta yuyaricunancupaj. Mighunancutapis

may cusiywan llamp'u sonkowan cusca mighucoj
cancu.

47 Paycunaka Diosta yupaychaspa
causacorkancu. Tucuy runastaj paycunata
sumajpaj khawarkancu. Sefior Jesuska atiynin-
wan sapa p'unchay yapamoj paypi jap'icuspa

tantacojcunaman. Chay yapacamojcunataj
carkancu juchamanta cachariskas cajcuna.

Pedro suchu runata thariichin
1Uj p'unchay Pedrowan Juanwan yupaychana-

wasiman risharkancu chaupi tardeta. Chaytaj

Diosmanta mafiacuna hora carka. ]
2 Yupaychana-wasej C'achitu puncunman uj

suchuta sapa p'unchay runas apaj cancu. Chay
runari nacecuskanmantapacha ajina suchu
carka. Chayman yaycojcunamanta limosnasta
pay mariacoj.

3 Chay suchu runataj ricorka Pedrota
Juantawan yupaychana-wasiman yaycushajta.
Paycunamantataj pisichicuskanpi mafiacorka.

4 Pedrowan Juanwanka payta allinta khaway-
corkancu. Pedrotaj nerka:

—Khawariwaycu, —nispa.

5 Suchu runataj sumajta khawasharka paycu-
namanta imallatapis jap'iyta suyaspa.

6 Pedro nerkataj:

—Mana phatayoj cani. Capuwaskantari
koskayqui. Nazaret llajtayoj Jesucristoj
atiyninwan camachiyqui: Jatarispa puriy.

7 Chayta nispataj Pedroka suchuta pafia
maquinmanta aysarispa sayaycucherka.
Chaypachataj suchoj chaqui  mokosnin
callpachaskas caspa thaficaporkancu.

8 Chanta suchu carka, chay runaka
phinquirispa sayarerka. Puriyta kallarispataj
paycunawan cusca yupaychana-wasiman
yaycorka. Paytaj phinquirispa sumajta purispataj
Diosta mayta jatuncharka.

9 Tucuytaj ricorkancu purishajta Diosta yupay-
chashajtawan.

10 Runastaj reparaspa chay runaka unay
suchu caskanta rejserkancu. Yacharkancutaj
pay yupaychana-wasi C'achitu puncupi tiyaska
mafiacoj caskantapis. Mayta mancharicuspataj
t'ucorkancu chay suchu runa thafiicuskanmanta.

Pedro willaran yupaychana-wasipi
11 Suchu carka, chay runataj Pedromanta Juan-
mantawan mana cacharicojchu. Tucuy runastaj
t'ucuspa uskhayta paycunata khaterkancu chay
Salomon niska yupaychana-wasi yaycunaman.
12 pedrori ashgha runasta ricuspa paycunaman

parlarka:
—Israel  llajta-masis  (imaraycutaj  runa
thaficuskanmanta t'ucushanquichejri? Ama

nokaycuta t'ucuspa khawawaycuchu. Mana
nokaycoj atiyniycuwanchu cay runaka thafiicorka.

Nitaj chekan runas caskaycuraycuchu cayka
ruwacun. o
13 Manachayri Dios ruwarka. Payllata unay

tatasninchej Abraham, Isaac, Jacobpis casuspa

yupaycharkancu. Dios churarka ajllaska
camachin Jesusta may jatunpaj khawaska
cananpaj. Paytataj kancuna cay pacha

curajcunawan jap'iycucherkanquichej Pilatoman
jaywanancupaj. Chaywanpis paypa haupakenpi
Jesusta wijch'uycorkanquiche;j. Pilatoka

sumajta khawaspa cacharipuyta munashajtinpis
kancunaka chacatanantapuni mafiarkanquiche;j.

14 Ajinapi khesacharkanquichej Jesusta. Payka
Diosllata casoj, chekan ruwajmin. Astawanpis

mafarkanquichej runa wafiuchi cachariska
cananta.

Ajinamanta wahuchicherkanquichej
wiflay causayta koj Jesusta. Payta Dios
causarichimorka wafiuymanta. Nokaycutaj

Jesusta causarimuskanmanta khepata ricuspa
willaycu payka chekata causarimuskanta.

16 Jesus tucuy atiyniyoj caskanta jap'icuspa
cay runa thaficorka. Payta rejsinquichej ricun-
quichejtaj. Jesuspi jap'icuspa cay runa sumajta
thafiicorka tucuyniyquichej ricushajtiyquiche;j.

17 *Cunanka llajta-masis, yachani kancuna
mana reparaspa Jesus Diospa ajllaskan
caskanta payta Nac'arichiskayquichejta.
Curajcunayquichejpis mana repararkancuchu.

18 Astawanri Dioska ajinapi junt'arka unay
willajcunannejta niskanta. Chay willajcuna un-
aymantapacha sut'incharkancu Diospa ajllaskan

Cristoka fac'arinanta. L
19 Chayraycu juchasniyquichejta sakespa

Diosman cutiricapuychej juchasniyquichejmanta
llimphuchaskas canayquichejpaj. Chanta Sefior
Dios sonkosniyquichejta callpachasonkachej
cusiskas causanayquichejpaj.

20 Chaypaj Dios wunay ajllaskan Jesusta
cachamusonkachej camachinanpaj. Payka
Cristomin.

21 4,27 Janaj pachapeka cacunan tiyan™ Dios

* 3:21 Literal: recibinan tiyan.

tucuy imata allinyachinan, chay p'unchaycama.
Tucuy chayta Dios nerka payman t'akaska unay
willajcunannejta.

22 Chekatapuni Moisés unay tatasninchej-
man nerka: “Sefior Dios cay pachaman
cachamusonkachej nokatajina uj willajta.
Aylluyquichejmanta canka. Payta nokamanta
tucuy nisuskayquichejta casunquiche;j.

23 Chay willajta mana casoj runari Diospa cheka
runasninmanta wijch'uska canka. Wifiaypajtaj
wafionka”, nispa nerka Moisés.

24 ‘Ajinata, ari, Diospa wunay willajnin
Samuelmanta khepaman tucuy willajcuna
unayfia willarkancu cunan p'unchaycunapi
ruwacunanmanta.

25 Chay unay sut'inchaskancoka kancunapaj
carka. Kancunaj allinniyquichejpaj Dioska uj tra-
tota ruwarka tatasninchejwan. Parlaspa Abra-
hamman nerka: “Khepa caj alchhisniyquinejta
cay pacha runas jap'enkancu sumaj cajta wifiay
allinnincupaj”, nispa.

26 Dios Hfaupajta kancunaman cachamu-
sorkachej ajllaska Camachin Jesucristota
wafliuskamanta causarichimuspa. Cachamorka
kancunata yanapayta munaspa sajra
causayniyquichejmanta payman cutiri-
nayquichejpaj, —nerka Pedro.

4

Pedro Juanwan jatun tantacuypa flaupakenpi



HECHOS 4:1 Xvi HECHOS 4:8

1 Ajinata Pedro, Juanwan runasta nisharkancu.
Chayllaman  yupaychana-wasipi = ruwanay-
ojcunawan uj camachejnincuwan saduceo
partecunawan paycunaman kayllaycamorkancu.

2 Pedropaj Juanpajwan phifiaskas casharkancu
Jesucristoj causarimuskanta yachachiskancu-
raycu. Tucuy runaspis paynejta wafiuskancumanta
causarimunallantataj willaskancumanta
phifiacorkancu.

3 Chanta chay curajcunaka jap'iycorkancu
Pedrota Juantawan. Ch'isifia caskanraycutaj
k'ayantincama wisk'aycucherkancu.

4 Willaskancuta uyaricojcunamantari ashqhas
jap'icorkancu Jesucristopi. Kharisllata yupaspa
phishka warankajina jap'icorkancu.

5 K'ayantintaj Jerusalén llajtapi curajcuna™ tan-
tacorkancu.

6 Chay jatun tantacuypi casharkataj
yupaychana-wasimanta curaj runa Anaspis,
ayllunmanta tucuy cajcunantin, Caifaswan,
Juanwan, Alejandrowan.

7 Juanta Pedrotawan chaupincuman pusay-
cuchispataj taporkancu:

—c¢Imaynatataj thaficherkanquichej cay runata?
¢Pejpa atiyninwantaj ruwarkanquichej caytari?

8 Chanta Santo Espirituwan junt'a caspa Pedro
sumaj yuyayninwant cuticherka:

—Israel llajtapi camachejcuna, curajcunawan,
uyariwaychej.

4:5 Literal: yupaychana-wasimanta curajcuna, israel llajta cu-
rajcunawan yachachejcunapiwan. T 4:8 Ninayan.

9 Cunan tapuwaycu cay suchu runata allinta
ruwaspa thafichiskaycumanta.

10 Chayraycu  willaskayquichej tucuy
kancunaman tucuy llajta-masisninchejmanpis
yachanayquichejpaj pejpa  atiyninwanchus
ruwaskaycuta. Jesucristopi jap'icuspa paypa
atiyninwantaj cay runata thafiichiycu. Jesuska
Nazaret llajtapi wifiacorka. Kancunataj payta
chacataspa wafiuchicherkanquiche;j. Paytataj
Dioska causarichimorka wafiuskamanta. Paypa
atiyninwanmin cay runaka faupakeyquichejpi

thafiska cashan. . '
11 Dioska wifiaypaj churarka Jesucristota sumaj

esquina rumitajina runas wifiay causayniyoj
canancupaj. Kancuna wasichajcunari cay
rumita khawaspa wijch'uporkanquichej. Wasita
sayachinanpajri chay wijch'uska rumeka aswan
sumaj carka tucuy waj rumismanta niskaka.

12 Chekamanta Jesusllata Dios churarka

juchamanta c'ata Cacharichiwajninchej
cananpaj. Paynejllata runas wiflay causayniyoj
cayta atincu, paypi jap'icuspa. Manamin

wajnejtachu, —nispa.

13 Chay curajcuna repararkancu Pedrowan
Juanwan mana manchachicuspa parlaskancuta.
Mana escuelapi estudiamoj, khasi runasjinalla
caspapis sumajta parlaskancumanta mayta
t'ucorkancu. Rejserkancutaj Jesuswanpuni
purejcuna caskancuta.

14 Thafiiska runata Pedrowan Juanwan cusca
sayashajta ricorkancu. Chayraycu ni imatapis
cutichiyta aterkancuchu.

15 Chanta chay curajcunaka paycunata tan-



HECHOS 4:16 xviii HECHOS 4:22

tacuynincumanta llojsinancuta camacherkancu.
Munarkancu yachachinacuyta sapallancupi.

16 Paycunapurataj ninacorkancu:

—¢Imatataj ruwasun cay runaswanri? Tucuy
Jerusalén llajtapi tiyacojcuna yachancufia
imaynatachus uj t'ucunapaj ricuchinawan
thafichiskancuta. Nokanchejtaj mana atinchejchu
niyta mana ruwaskancutaka.

17 Amafia ni jayc'aj pimanpis Jesusmanta
willanancupaj ninachej: “Willanquichej chayka,
Nac'arichisajcu”. Chaywanka manafia runapura
willanaconkancuchu, —nispa.

18 Chanta chay quinsa runasta wajyaspa

sinch'ita c'amerkancu: o
—Jesusmantaka ni imaynamantapis willaran-

quichejchu. Nitaj paymanta pimanpis yachachin-
quichejchu, —nispa.

19 Pedrowan Juanwanri cuticherkancu:

—Tanteyacuychej kancunallapis. Diospa
Naupakenpi ¢kancunatachu astawan casunaycu
tiyan? chayri ¢Diostachu?

20 Nokaycoka manamin ch'in cacuyta
atiycuchu. Manachayri willanaycu tiyan
ricuskaycuta uyariskaycutaka, —nispa.

21 Tantaska curajcunaka fac'arichinancupajjina
imaynamantapis paycunata juchachayta mana
aterkancuchu. Chayraycu phifiaskas sinch'ita
c'amispa cachariporkancu. Imaraycuchus tu-
cuy runasmin Diosta yupaycharkancu Jesuspa
cachasninpa ruwaskancumanta.

22 Chay thafiicoj runaka tawa chunca curaj
watayoj carka. Chayraycu chaymin may
t'ucunapajka.



HECHOS 4:23 Xix HECHOS 4:27

Diosmanta mariacuncu  sonkoncupi  call-
pachaskas canancupaj
23 Cachariskas caytawantaj Pedro Juanwan
rerkancu Cristopi jap'icoj hermanospaman.
Paycunamantaj willarkancu chay curajcunaj
tucuy niskancuta.
24 Chayta uyarispataj tucuynincu cusca Uj
sonkolla Diosmanta wajyacorkancu:
—Diosniycu, jatun Camachiwajniycu canqui.
Caypachata, janaj pachata, jatun kochasta, chaypi
tucuy cajcunatapis ruwarkanqui.
25 Kan parlarkanqui camachiyqui Davidnejta.
Pay Santo Espiritoj atiyninwan Kkanmanta
taporkafia:
¢Imaraycutaj waj llajtayojcuna may phifiacuywan
contrayquipi ch'ajwashancuri?

Diospa ajllaskan israelcuna jatunchacuspa con-
trayquipi ruwayta yankhalla yuyashancu.

26 Llajtasta camachejcuna jatarimuncu Sefior
Diospa contranpi.

Ajinallataj curajcunapis tantaycucuspa Diospa
contranpi churacuncu.

Paypa ajllaskan camachinanpaj contranpipis
jataricuncu.

Ajinata ruwaytari ni jayc'aj atenkancuchu.

Mafiacuspallapuni nerkancu:

27 —Chekatapuni cay llajtapi ashgha runas
tantaycucorkancu ajllaskat Camachiyqui Jesuspa
contranpi. Payka kanllaman t'akaskamin
tucuyta camachinanpaj. Chekatapuni cay
llajtapi  Herodeswan  Poncio  Pilatowan

t 4:27 Literal: santo.

tantaycucorkancu. Llajta-masisniycuwan waj
llajtayojcunapiwan cusca Jesuspa contranpi
churacorkancu.

28 Kan, atiyniyoj caspataj tucuy chay ruwanan-
cutaka yacharkanquifia. Paycunaj ruwaskancutaj
kanpa yuyaskayquimanjina munayniyquiman-
jina carka.

29 Cunanka tucuy atiyniyoj Sefior Diosniycu,
“flac'arichiskayquichej” niskancuta khaway, ari.
Nokaycu camachisniyqui caycu. Yanapawaycu
niskasniyquita tucuy sonkowan willaranaycupaj
mana manchachicuspa.

30 5.24 Chaypaj atiyniyquita ricuchiy
onkoskasta thafiichispa. Chaywan kanman
takaskaS Camachiyqui Jesus  willaraypi
yanapawasajcu. May t'ucunapaj ricuchinas jatun
ruwanaswan paypa atiyninwan ruwaska cachun,
—nispa mafiacorkancu Diosmanta.

31 Ajinata  Diosmanta  wajyacuytawan
tantacorkancu, chay waseka qharcatiterka
Santo Espiritu chaypi caskanraycu. Tucuy chaypi
cajcunataj Espirituwan junt'a carkancu. Chanta
Jesuspa cachasnenka Diospa niskanta tucuy
sonkowan willarkancu.

Jesuspijap'icojcuna uj yuyaylla tucuy imapi

32 Jesucristopi chay ashgha jap'icojcunaka uj
sonkolla uj yuyaylla tucuy imapi causacorkancu.
Paycunamantataj ni uj runapis capuyninta “noka-
jllata” nejchu. Manachayri tucuynincu her-
manospura capuynincumantapis pisichicuskan-
cumanjina yanapanacoj cancu.

§ 4:30 Literal: santo.



HECHOS 4:33 xXxi HECHOS 5:3

33 Sefior Jesuspa cachasnenka paypa causarim-
puyninmanta jatun atiyninwan willashallarkan-
cupuni. Diostaj tucuy paycunata munacuywan
khawaspa yanaparka.

34 Paycuna ughupi ni ujpis pisichicojka cajchu.
Wasiyojcunapis jallp'ayojcunapis capuynincuta
vendej cancu. Vendeskancu kolketataj apamoj
cancu Cristopi hermanospa tantacuynincuman.

35 Jesuspa cachasninman jaywaj cancu.
Paycunataj sapa ujman pisichicuskancumanjina
kolketa raq'icoj cancu.

36 Carkataj Cristopi uj hermano, José sutiyoj.
Cachaspis payta Bernabeta suticharkancu. Bern-
abé niyta munan yuyaychaj runa. Pay Chipre
jallp'amanta carka, Levij ayllunmantapis.

37 Payka uj jallp'anta vendespa kolketa
apamorka. Jesuspa cachasninmantaj jaywarka.

)
Ananias Safirawan

1 Waj hermanori Ananias, warmin Safirawan
jallp'ancuta vendellarkancutaj.

2 Ananiastaj vendeskancumanta waquin
kolketa paycunapaj pacarka. Chaytaka warmin
sumajta yacharka. Chanta Jesuspa cachasninman
waquin kolkellata apaspa tucuynin caskantajina
jaywarka.

3 Pedrori nerka:

—Ananias, kanka vendeskayquimanta
waquin kolketa orkhospa kanpaj pacarkanqui.
¢Imaraycutaj supay Satanaswan atipachicunqui
sonkoyquipi  Santo  Espirituman llullacu-
nayquipa;j?



HECHOS 5:4 xxii HECHOS 5:10

4 Kanpatapuni jallp'a carka. Vendespaka
atillarkanqui chay kolkewan ruwayta
munayniyquimanjina. Chanta ¢imaraycutaj cayta
ruwayta yuyarkanquiri? Mana runallamanchu
llullacunqui manachayri Diosman, —nispa.

> Cayta uyarispataj Ananiaska wafiuska pampa-
man urmarka. Chayta tucuy uyarejcunataj Diosta
mayta manchachicorkancu.

6 Chanta waynas jamuspa wafluskata
mayt'uycuytawan p'ampaj aparkancu.

7 Quinsa horas pasaymantajinataj Ananiaspa
warmenka Jesuspa cachasninpaman yaycorka.
Manaraj yacharkachu kosan wafiupuskantaka.

8 Pedrori taporka:

—Niway, ¢chay chhicapichu jallp'ayquichejta
venderkanquichej?

Safira cuticherka:

—Arli, chay chhicapi, —nispa.

9 Chanta Pedro payta nerka:

—Iscayniyquichej tucuy atiyniyoj Sefior
cachamuska, chay Espirituman llullacuspa
unanchacorkanquichej yachanayquichejpaj
yachanmanchus manachus, chayta. ¢ Imaraycutataj
ajinata  ruwarkanquichejri? Khaway,
cutimushancufia kosayquita p'ampamojcunaka.
Cunan kantapis p'ampaj apallasonkancutaj, —
nispa.

10 Chaypachallataj Safirapis wafiuska urmarka
Pedroj fiaupakenman. Chay waynas yaycojtincutaj
Safira wafiuskafia carka. Payta apaspataj kosanpa
ladonpi p'ampamorkancu.

11 Mayta mancharicorkancu Jesu-
cristopi jap'icoj tucuy tantacojcuna, chay
wafiuskancumanta tucuy uyarejcunapis.

Jatun ricuchinaswan t'ucunaswan

12 Runas ughupitaj Jesuspa cachasnin ashgha
jatuchej ricuchinasta t'ucunastawan atiyninwan
ruwarkancu. Cristopi tucuy jap'icoj hermanoska
uj sonkolla tantacoj cancu yupaychana-wasiman
Salomon niska jatun yaycunapi.

13 Tucuy wajcunari chay hermanoswan tanta-
cuyta manchachicoj cancu. Chaywanpis paycu-
nata sumajpaj khawaj cancu.

14 Ashgha runasraj Sefior Jesuspi jap'icorkancu
kharismanta warmismantapis.

15 Ajinamanta runas onkoskasta fancunaman
apamoj cancu phullusnincupi pufiunasnincupipis
churaspa. Pedro chaynejpi purejtin llanthullan-
pis waquinman chayananpaj apamoj cancu.

16 Mana Jerusalén llajtallamantachu jamoj
cancu. Manachayri kaylla llajtasmantapis
ashghas  jamoj cancu  onkoskasnincuta
apamuspa. Supaycunaj fac'arichiskasnintapis
apamoj cancu. Tucuynincutaj thaiiichiskas
carkancu.

Pedro Juanwan fac'arichiskas

17 Yupaychana-wasimanta curajka, saduceo
partemanta, tucuy yanapajcunawan mayta
phifiacorkancu Jesuspa cachasninpaj.

18 Paycunatataj jap'ichispa runaspa faupakenpi
carcelman wisk'acherkancu.

19 Tucuy atiyniyoj Sefiormanta uj cachamuska
angelri tutapi carcel puncuta quicharka. Jesuspa
cachasninta carcelmanta pusarkospataj nerka:

20 —Riychej yupaychana-wasiman. Yaycuspataj
runasman willamuychej Jesucristopi jap'icuspa
tucuy cay mosoj causaymanta, —nispa.

21 Jesuspa  cachasninri  uyariskancuta
casorkancu. Yupaychana-wasiman tutamanta
rispa chaypi yachachiyta kallarerkancu.

Chaycamataj yupaychana-wasimanta
curaj, paywan cajcunawan jamuspa israel
llajta curajcunata tantachimorkancu. Chay
tantacuyka jatun tantacuy niska carka.
Cacharkancutaj yanapajcunancuta Jesuspa

cachasninta carcelmanta pusamunancupaj chay
tantacuyman.

22 Yanapajcuna carcelman chayaspa Jesuspa
cachasninta mana tarerkancuchu. Curajcuna-
man cutispataj

23willarkancu:

—Carcelman chayaspa puncusta sumaj
wisk'askasta tariparkaycu, wakaychajcunatapis
puncuspi sayashajta. Puncuta quicharispari ni
pita ughupi tariparkaycuchu, —nispa.

24 Chay curajcuna® ajina ruwacuskanmanta
uyarerkancu. Iscayra tapunacusharkancu imap-
itaj cay t'ucunas tucunanta.

25 Chanta chayllaman uj runa chayamorka
nispa:

5:24 Literal: yupaychana-wasimanta curaj soldadocunaj ca-
machejnin yupaychana-wasimanta curajcunawan.

—Kancuna carcelman wisk'acherkanquichej,
chay Kkhariska yupaychana-wasipi runasta
yachachishancu, —nerka.

26 Chaymanta camachejka yanapajcunapiwan
ujtawan yupaychana-wasiman rerkancu.
Manchachicorkancu runas rumiswan paycunata
ch'ankaycunancuta. Chayraycu Jesuspa
cachasninta mana imanaspalla pusamorkancu
jatun tantacuyman.

27 Pusajtincutaj yupaychana-wasimanta cura-
jka

28 paycunata taporka:

—¢Manachu sinch'ita camacherkaycu kancunata
amapunifia yachachinayquichejta chay
Jesusmanta? jKhawaychej! Jerusalén llajtapi tucuy
tiyacojcuna yachachiskayquichejta yachancu.
Chay Jesus  wafiuskanmantapis  nokaycuta
juchachayta munashanquichej, —nispa.

29 Pedro chay waquin cachaswan cutichispa
nerkancu:

—Diosta astawan casunaycu tiyan runasmanta
niskaka.

30 Kancuna Jesucristota chacataspa
wafuchicherkanquiche;. Tatasninchej Diosta
yupaycharkancu. Chay Diosninchejtaj Jesusta
wafhuskamanta causarichimorka.

31 Payta jatunchaspataj sumaj atiyniyoj
Camachej cananpaj churarka, juchamanta
Cacharichejpis cananpaj. Chayta Dios
ruwarka Israel llajta-masisninchej juchancuta
sakespa payman cutimunancupaj. Ajinapi
juchasnincumanta llimphuchaskas cayta atincu.

32 Tucuy chaymanta willanaycupaj nokaycu
cachaskas caycu. Santo Espiritupis chay
imasmanta runasta reparachispa willan. Dios
Tatataj casojcunanpa sonkoncuman chay
Espirituta cachamorka chaypi tiyacunanpaj, —
nispa.

33Runas tucuy chay jatun tantacuypi cay imasta
uyarispa manchaytapuni phifiacorkancu. Ajinapi
uj yuyayman churacorkancu imaynamanta
cachasta wafiuchinancupaj.

34 Carka chay jatun tantacuymanta uj runa
fariseo partemanta, Gamaliel sutiyoj. Pay uj
yachachejpis carka. Tucuy runas payta sumajpaj
khawaj cancu. Parlananpaj sayaycuspataj pay ca-
macherka Jesuspa cachasninta ascamallapaj tan-
tacuymanta jawaman llojsichinancuta.

35 Chanta curajcunaman nerka:

—Israel llajta-masis, cay runaswan
ruwanayashaskayquichejta sumajta reparacuy-
chej.

36 Yuyaricuychej manaraj unaychu uj runapis
Teudas sutiyoj righurimuskanta. Payka nerka
jatun runa caskanta. Tawa pachajjina runas
payta khaterkancu. Payta runas wafiuchejtincutaj
tucuy khatejcunanpis chincapullarkancutaj. Aji-
nata tucucorka.

37 Chay runaj khepanta runa yupachicuy
p'unchaycunapi Judas sutiyoj righurimullarkataj.
Pay Galilea jallp'amanta carka. Ashghastataj
okharerka payta Kkhatinancupaj. Payta
wafiuchejtincu khatejcunapis tucuynin
ch'ekerapullarkancuta;j.



HECHOS 5:38 XXVil HECHOS 6:2

38 Chayraycu cunan yuyaychayquichej sakenal-
layquichejta chay runasta. Amataj contrancupi
churacuychejchu. Sichus chay yuyaskancu chayri
ruwaskancu runaj atiynillanwan chayka, tucu-
caponka.

39 Diospa atiyninwanchus ruwashancu chayri
kancuna manapuni atipayta atinquichejchu. iPa-
jtataj Diospa contranpi churacushawajchej! —
nispa.

40 Chaymanta chay curajcunaka Gamalielpa
niskanta casorkancu. Jesuspa cachasninta wa-
jyaspataj jasut'icherkancu. Amafia pimanpis par-
lanancuta camachiytawan cachariporkancu.

41 Ajinamanta chay cachacunaka jatun
tantacuymanta llojsiporkancu. Cusiskastaj
riporkancu Jesuspa munayninta ruwaskancupi
muchuyta atiskancuraycu.

42 Sapa p'unchaytaj yachachillarkancupuni. Je-
sucristo Diospa ajllaskan caskanta willarkancu
yupaychana-wasipi, runaspa wasisnincupipis.

6

Kanchis yanapajcunamanta

1 Chay p'unchaycunapitaj Jesuspi jap'icojcuna
ashghamanfia wifiasharkancu. Griego parlajcuna
rimasharkancu hebreo parlajcunaj contranta.

Nerkancu: .
—Viudasniycuman chay hebreo parlajcuna

sapa p'unchay jaywaranapi mana allintachu
jaywarancu, —nispa.

2 Chanta chunca iscayniyoj cachas Jesuspi tu-
cuy jap'icojcunata wajyarkancu tantacunancu-
paj. Nerkancutaj:

—Nokaycoka Diospa niskanta willaranaycu
tiyan. Mana allinchu pisichicojcunaman
jaywaspa Diospa niskanta willarayta
sakepunaycoka.

3 Hermanosniy, chayraycu kancunamanta
ajllayche; kanchis runasta cay ruwanapi
yanapanancupaj. Cachuncu sumajpaj
khawaskas, Dios Espirituwan junt'a, sumaj
yuyayniyoj runas. Paycunata churasunchej cay
ruwaypi khawanancupaj.

4 Nokaycutaj tucuy sonkowan Diosmanta
mafiacuspapuni  casajcu. Camachiskas
caskaycumanjina Diospa niskantapis
yachachillasajcupunitaj, —nispa.

5> Chay niskancoka tucuynincupaj allin carka.
Ajllarkancutaj Estebanta. Payka Jesuscristopi
chekamanta jap'icoj runa carka, Santo Espiri-
tuwan junt'a. Ajllallarkancutaj Felipeta, Pro-
corota, Nicanorta, Timonta, Parmenasta, Nico-
lastawan. Cay Nicolaska Antioquia llajtamanta
carka. Naupajpi payka Diosta casoj runaman tijra-
caporka.

6 Chanta tantacojcunaka chay kanchis
ajllaskancuta pusarkancu Jesuspa cachasninpa
Naupakencuman. Cachastaj Diosmanta mafiapuspa
maquisnincuta umancuman churarkancu Dios
sumajta callpachananpaj ruwaynincupi.

7Ajinamanta astawan astawanraj runas Diospa
palabranta uyarerkancu Jerusalén llajtapi.
Jesucristopi jap'icojcunataj mayta yapacamoj
cancu. Paycunataj Diosta casusharkancu.
Yupaychana-wasipiruwanayoj runaspis ashghas,
Jesuspi jap'icuspa palabranta casorkancu.

8 Santo Espiritu Estebanman atiyta kospa
sumajta yanaparka. Jesuspi jap'icuspataj may
jatuchej t'ucunasta ricuchinastawan ruwaj runas
chaupipi.

9 Chanta tantacuna-wasimanta waquin
cachariska camachis niskacuna jatarerkancu.
Chaycunawan Cirene llajtamanta carkancu
Alejandria llajtamanta, Cilicia jallp'amanta, Asia
jallp'amantapis. Chay runasmanta waquincuna
Estebanwan churanacuyta kallarerkancu.

10 Espiritunnejta Dios sumaj yachayta Esteban-
man korka parlananpaj. Chayraycu payta mana
aterkancuchu atipayta parlaskasnmcuwan

11 Chanta paycuna waquin runasman
lluq'iycorkancu llullacunancupaj:

—Cay Esteban Moisespa camachiskasninmanta
sajrata parlajta uyariycu, Diospa contranpipis, —
nispa.

12 Ajinamanta runasta, curajcunata,
yachachejcunatawan okharicherkancu
ch'ajwanancupaj. Ujllata phawaycuspataj
Estebanta  jap'iycorkancu. Phifiaskas

pusarkancutaj jatun tantacuyman.

13 Llulla parlajcunatataj churarkancu.
Llullacojcunataj paypa contranpi churaycucuspa
nerkancu:

—Cay runa Diosta yupaychana-wasipaj sajrata
rimashallanpuni, Moisespa camachiskasninman-
tapis.

14 Cay runamanta uyarillaycutaj Nazaret
llajtayoj  Jesus chay  yupaychana-wasita
urmachinanta. Moisés yachachiwaskanchejtapis

wijch'uspa waj yachachinaswan Jesus tijrayta
munaskanta, nerka cay runaka, —nispa.

15 7.8 Chaymanta curaj tantacuypi cajcuna tu-
cuynincu allinta khawarkancu Estebanta. Uyan-
tataj lliphipishajta ricorkancu janaj pachamanta

uj willajpa™ uyantajina.

7

Estebanpa cutichiskan
1 Chanta yupaychana-wasimanta curaj taporka

Estebanta: o
—Cayrunas contrayquipiniskancoka ¢chekachu?

2Paytaj cuticherka:

—Sumajpaj khawaska tatacuna, llajta-masispis
uyariwaychej. Tucuy atiyniyoj Dios righurerka
unay tatanchej Abrahamman jakay Mesopotamia
jallp'api cashajtin. Abraham manaraj Hardan llaj-
taman tiyacoj rishajtin,

3 Dios nerka: “Jallp'ayquimanta ripuy, tatas-
niyquita sakepuspa waj jallp'ata ricuchiskayqui,
chayman”, nispa.

4Chanta Abraham Caldea jallp'api wasinmanta
llojserka. Riporkataj Haran llajtaman tiyacoj.
Tatan wafiupuskanmanta khepantataj Dios cay tiya-
cushaskanchej jallp'aman Abrahamta tiyacunan-
paj pusamorka.

5> Cay jallp'ata payman wawasninmanpis
konanta Dioska sumaj niskanwan nerka.
Jallp'atari manaraj ni ujnin chaquinta
saruycurinallapajpis korkachu. Abrahamka
mana jallp'ayoj wafiuporka. Diosri sumaj

* 6:15 Literal: angel.

niskanwan nerka chay jallp'ata Kkonanta,
Abrahamman wawasninmanwan pay manaraj
wawayoj cashajtin.

6 Dios willallarkataj Abrahamman Kkhepa
alchhisninmanta: “Forasterosjina causankancu
waj caru jallp'api. Chaypitaj runas paycunata
camachisnincupaj jap'enkancu mayta
Nac'arichenkancutaj.  Ajinallataj paycuna khepa
alchhisnincupis cankancu tawa pachaj watasta.

7Chay llajtata noka juchachasaj wawasniyquita
Nac'arichiskanmanta. Chanta jakaymanta khepa
alchhisniyqui llojsimuspa cay jallp'apeka mu-
nayniyta ruwaspa yupaychawankancu”, nispa
nerka Dios.

8 Paytaj Abrahampaj uj tratota®™ churarka:
“Uj sefialta churacuy cuerpoyquipi Kkhari
wawasniyquipipis”, nispa. Abrahamtaj chay
sefialta churacuspa Dioswan uj yuyayman
yaycorka. [Ajinapi ricucherka Diospa ajllaskan
caskanta.]t Chayraycu wawan Isaac nacecojtin
pusaj p'unchaypi Abraham paypi chay sefalta
churarka. Isaacpis ajinallatataj wawan
Jacobpi chay sefalta churarka. Chaymanta
Jacob ajinallatataj churarka chunca iscayniyoj
wawasninpipis. =~ Paycuna unay tatasninchej
carkancu.

9 ‘Chay unay tatasninchejka envidiacorkancu
sullc'ancu  Josewan. Chayraycu payta
venderkancu Egipto jallp'api camachi cananpaj.
Diosri paywan casharka yanapaspa.

100 Tucuy llaquiyninpi wakaychasharka

7:8 Literal: traton circuncisionmanta. T 7:8 Ninayan.

atipanancama. José chayamojtin camachej
Faraonpa fhaupakenman Dios payta c'achapaj
khawacherka. Josetataj sumaj yachayniyojta
ruwarka. Ajinapi Faradn payta churarka
camachinanpaj Egiptopi tiyacojcunata, wasinpi
tucuy cajcunatawan.

11*Chaypacha jatun yarkhay carka tucuy Egipto
jallp'apitucuy Canaanjallp'apipis. Jakayjallp'aspi
tiyacojcuna jatun llaquiyta fac'arerkancu. Unay
tatasninchejpis mighunata mana tariyta aterkan-

cuchu. _ ] .
12 Unay tatanchej Jacobri uyarispa yacharka

jakay Egiptopi mighuna caskanta. Chayraycu
chayman wawasninta fiaupaj cutita rantej

cacharka. o _ L
13 Khepan cuti riskancupi José rejsichicorka

waukesninwan. Chanta Egiptoj camachejnin
yacharka José Diospa unay runasnin israelcuna-

manta caskanta. ] _ .
Chaymanta José wajyachicaporka

tatan Jacobta tucuy ayllunpi cajcunatawan.
Chaypachataj tucuynincu yupacorka kanchis
chunca phishkayoj runas.

15 Ajinamanta Jacob uraycamorka Egipto
jallp'aman tiyacoj. Chaypi tiyacushaspataj pay
wafiuporka, unay tatasninchejpis.

16 Khepatafia ayasnincu apaskas carkancu caru
Siquem llajtaman p'ampanapaj. Jakaypi kolke-
wan unayrfia Abraham uj p'ampanata ranticorka,
Hamorpa wawasninmanta. Chay p'ampanapitaj
Abrahampa wawasnin payta p'ampacaporkancu.

17 ‘Unayka Dios sumaj niskanwan parlarka
Abrahamman. Nerka paypa khepa alchhisninta

uj sumaj jallp'aman pusacapunanta. Chay niskan
junt'acunan p'unchay cashajtintaj Diospa runas-
nin, unay tatasninchej, ashqghayarkancu Egipto
jallp'api.

18 Ashghayallarkancupuni waj camachej Egip-
tota camachinancama. Paytaj Joseta mana re-
jserkachu unayiia wafiupuskanraycu.

19 Chay camachejtaj ayllusninchejta
pantachinaswan atiparka. Ajinapi fac'aricherka
tatasta juch'uy wawitasnincutapis wijch'ucherka
manafia causanancupaj.

20 Chay p'unchaycunapi Moisés nacecorka. Dios
paymanta mayta cusicorka. Tatan mamanri
quinsa quillata payta pacaspa wasincupi uy-
warkancu.

21 Chanta mayupi pacaska cashajtin
camachejpa ususin Moisesta orkhorka. Quiquin
wawantajinataj uywarka.

22 Ajinamanta Moisés sumaj yachachiska carka
Egipto runas yacharkancu, tucuy chaycunata.
Sumaj yuyayniyoj parlayniyojtaj carka, ruwana-
pajpis callpayoj.

23‘Tawa chunca watayoj cashaspataj Moisés yu-
yarka watucuyta israel ayllusninta yachananpaj
imaynachus cashaskancuta.

24 Chaypitaj tariparka uj Egipto runa
muchuchishajta paypa ayllu-masinta.  Ayllu-
masinman sayacuspataj chay muchushajta
jarc'acorka. Ajinapitaj chay Egipto runata
wafucherka ayllu-masinta makaycuskanraycu.

25 Moisés yuyarka ayllu-masisnin entiende-
nancuta paynejta Dios paycunata cacharinanta
chay fac'arichej runasmanta. Paycunari mana

repararkancuchu.

26 K'ayantintaj Moisés tariparka iscay ayllu-
masisninta  paycunapura makanacushajta.
Allinyanachiyta munaspa chimpaycorka.
Nerkataj: “Kancunaka aylluntin canquiche;.
Amarfia makanacuychejchu”, nispa.

27 Nac'arichej cajri Moisesta tankarparispa
nerka: “¢Pitaj Kkanta curaj camachejniycu
canayquipaj churasorkari? ¢Pitaj kanta nokaycuta
chekanchanawaycupaj churasorkari?

28 Kayna chay Egipto runata wafiucherkanqui
¢ajinallatatajchu wafiuchiwayta munashanqui?”

29 Chayta uyarispataj Moiseska aykecorka
Madian jallp'aman. Chaypiri forasterojina
tiyacorka. Casaracuspataj chaypi iscay
wawasniyoj carka.

30 ‘Tawa chunca watastafia tiyacushajtin chay
Madian jallp'api Dioska Moisesman righurerka.
Sinai orko Kkayllapi ch'in lugarpi cachamuska
angelninnejta righurerka laurashaj ghishcarara
sach'api.

31 Moiseska t'ucorka righuriskanmanta. Kayl-
laycorkataj astawan allinta yachananpaj. Ajinal-
laman Dios parlapayarka:

32“Noka sapallay Dioska cani. Unay tatasniyqui
Abrahampis Isaacpis Jacobpis yupaychaspa ca-
suwarkancu”, nispa. Moisestaj manchachicuspa
gharcatiterka. Chayraycu chay laurashajta mana
khawarinayarkachu.

33 Seflor Dios nillarkataj: “Ojot'asniyquita
lluch'ucuy noka, tucuy atiyniyoj Dios, caypi
cashaskayraycu.

34 Chekamanta noka ricuni ajllaskacunayta
Egipto jallp'api fac'arichiskas  caskancuta.
Uyarinitaj paycunaj wakaskancuta. Cayman
uraycamushani tucuy chay jatun fac'ariymanta
paycunata orkhomunaypaj. Chayraycu cunan
nokaman kayllamuway. Cachaskayquitaj Egipto
jallp'aman”, nispa.

35 ‘Diospa runasnin israelcunari Moisesta
khesacharkancu. Taporkancutaj: “¢Pitaj
camachejniycupaj churasorka chekanchawa-
jniycupajpis?” nispa. Chaywanpis Dios
payta churarka camachinanpaj, runasninta
Nac'arishaskancumanta cacharichinanpajpis.
Ajinata Dioska Moisesta churarka angelninnejta
righurispa laurashaj ghishcarara sach'api.

36 Ajinamanta Moisés unay tatasninchejta Egip-
tomanta llojsichispa tawa chunca watata pusay-
cacharka. Chaypitaj t'ucunasta may jatun ricuchi-
nastawan ruwarka jatun Puca Kochapipis jakay
ch'in jallp'apipis.

37 Moiseska nerka Diospa runasninman:
“Diosniyquichejka uj willajta cachamusonkachej.
Kancunaj aylluyquichejmantataj canka.
Nokata Dios cachamuwarka, ajinallatataj ujta
cachamusonkache;j. Paytari casunquichej
nokamanta tucuy niskanta”, nispa.

38 Moisesllataj ch'in pampapi Diospa tantaska
runasninwan carka tatasninchejwantaj. Sinai
orkopipis Dios janaj pachamanta payman par-
larka. Paytaj Diospa wifiaypaj atiyniyoj pal-
abranta jap'erka khepata nokanchejman kon-
awanchejpaj.

39 ‘Chaywanpis unay tatasninchejka Moisesta

mana casuyta munarkancuchu. Manachayri
payta khesacharkancu. Sonkosnincupitaj
yuyasharkancu Egipto jallp'aman cutiripuyta.

40 Chayraycutaj Moisespa wauken Aaronta
nerkancu: “Ruwapuwaycu dioscunata
Naupakeycuta apanaycupaj. Egiptomanta
pusamuwajniycu, chay Moisesmantari cunan
mana yachaycuchu imachus caskanta”, nispa.

41 Ajinamanta uj ufia wacata korimanta

ruwacorkancu. Uywacunata wafuchispari
ruphacherkancu chay wacata yupay-
chanancupaj. Chayjinamanta cusicorkancu

maquisnincuwan ruwaska khasi diosmanta.
42 Chanta Dios paycunamanta caruncha-
capuspa sakerparerka patapi caj ch'ascasta
yupaychanancupaj. Ajinallatataj Diospa
willajnin Joelnejta paycunamanta nerka:
Ajllaska israelcuna, ch'innejpi tawa chunca
watata uywasta wafiucherkanquichej
jaywanapaj.

Chaywan mana nokatachu yupaychawarkan-
quiche;.

43 Manachayri Molocpa yupaychana-toldonta
apaycachacorkanquichej, Renfan niska

ch'ascantawan.
Paypa rijch'ayninta kancunalla ruwacorkan-

quichej yupaychanayquichejpaj.

Chayraycu llajtayquichejmanta
apachiskayquichej jakay Babilonia
jallp'aman.

4 ‘Ch'in jallp'api unay tatasninchej
apaycacharkancu Diosta uj yupaychana-
toldota. Chaypi jallch'aska carka Moisespa

chunca camachiskasnin iscay kelkaska rumispi.
Dios Moisesman ricucherka imaynatachus
chay yupaychana-toldota ruwananta.
“Ricucherkayqui, chay quiquinta ruway”, nispa

camacherka. . .
45 Chanta chay toldota unay tatasninchej

wawasnincoj  wawasnincama  sakerkancu.
Aparkancutaj Josuewan rishaspa jakay ashgha
jallp'asman. Chaypi tiyacojcunata Dios
kharkorka jallp'ancu ajllaska tatasninchejpata
cananpaj. Ajina chay yupaychana-toldo caypi
carka David causarka chaypachacama.

46 Camachej David cusicherka Diosta.
Munarkataj Diospaj uj yupaychana-wasita
ruwachiyta. Unay tatanchej Jacobpis Diosta
yupaycharka.

47 Khepantari Salomén yupaychana-wasita
Diospaj ruwacherka.

48 Tucuy atiyniyoj Diosri mana tiyacunchu
runaspa ruwaskan wasillapeka. Ajinata paypa
unay willajninpis nerka: Sefior Dios nin:
49Janaj pachamanta tucuy imata camachini.

Cay pachapitaj casuchicuni.

Chanta ¢imayna wasitataj ruwapuwangquichejri?

¢Maytaj samacunaypajjinari?

50 ;Manachu nokallataj maquisniywan ruwarkani
tucuy cayta?

>1Esteban nillarkapuni:

—Kancunaka c'ullu runas, rumi sonkos can-
quichej. Diosta mana uyarinquichejchu nitaj
Santo Espiritutapis casunquichejchu. Unay tatas-
niyquichejjinapuni kancunapis canquiche;j.

52 Diospa tucuy willajcunanta chejnispa
unay tatasniyquichejka fac'aricherkancu. Chay
willajcuna unayta willarkancu Diospa ajllaska
camachin Jesus jamunanta. Chay willajcunatapis
wafucherkancu. Cunantaj pay jamojtin
chejnicojcunaman jaywaycorkanquichej
wafiuchicherkanquichejtaj.

53 Kancunaka Diospa camachiskasninta
janaj pachamanta cachamuska angelesnejta
jap'erkanquiche;j. Ni chaywanpis casorkan-
quichejpunichu, —nispa.

Esteban ch'ankaska
54 Chayta uyarispa tucuynincu maytapuni
phifiacorkancu Estebanpaj, [uyasnincu

pucayanancama.]#

55 Estebanri sonkonpi Santo Espirituwan junt'a
carka. Janaj pachaman allinta khawaspataj tucuy
atiyniyoj Diosta ricorka. Jesustataj paywan cusca
sayashajtaricorkajatun atiyninwan camachinan-
paj.

56 Chaymanta nerkataj:

—iUyariwaychej! Janaj pachapi ricushani Diospa
cachaska Runan Jesusta atiyninpi Dioswan cusca
sayashajta, —nispa.

57Paycunataj sinch'ita khaparerkancu. Ningris-
nincutataj tapaycucorkancu chay palabrasnejta
sonkoncupi mana ch'ichichaskas canancupaj. Uj
yuyaylla Estebanman sinch'ita correycorkancu.

f 7:54 Literal: quirusnincu c'arucorkancu.

58 Payta llajta jawaman wijch'uspataj chaypi
ch'ankaspa wafiucherkancu. Ch'ankajcunataj pon-
chosnincuta uj jovenman sakecorkancu. Chay
jovenka Saulo sutiyoj carka.

59 Rumiwan ch'ankashajtincutaj Estebanka

Diosmanta mafiacusharka: _
—Sefior Jesusniy, nokamanta causayniyta

apacapuy, —nispa.

60 Chanta konkoricuspa Estebanka sinch'i kha-
pariywan marfiacorka:

—Sefornly, ama juchachaychu paycunata cay
juchancumantaka.

Cayta niytawantaj Estebanka tucucaporka.

8

Saulo fiac'arichin Jesucristopi jap'icojcunata

1 Estebanta wafiuchiskancoka Saulopaj allin
carka. Jerusalén llajtapitaj chay p'unchaypi
kallarerkancu sinch'ita fiac'arichiyta Jesucristopi
jap'icuspa tantacojcunata.”™ Jesuspa cachasnillan
chayllapipuni casharkancu. Chay wujcunari
tucuynincu ch'ekerachiskas carkancu Judea
jallp'aman Samaria jallp'amanpis.

2 Waquin cheka sonkoyoj runastaj Estebanta
p'amparkancu may phutiywan wakaspa.

3 Saulori tucuy atiskanwan tucuchiyta mu-
narka Jesuspi jap'icuspa tantacojcunata. Sapa
wasimanta wasi yaycuspa kharista warmistapis
orkhomoj carcelman wisk'achinanpaj.

Sumaj willanas Samariapi willaska

* 8:1 Literal: iglesia.

4 Chay ch'ekerachiskas cajcunataj sumaj
willanasta willarasharkancu tucuy riskancupi.

> Paycunamanta uj curaj yanapaj runa, Felipe
sutiyoj, Samaria jallp'aman rerka. Chaypi aswan
jatun caj llajtapi Jesucristomanta willararka.

6 Ashgha runastaj uj yuyaylla sumajta
jap'ej cancu Felipej willaraskanta. Ajinallataj
jatun ricuchinasta ruwaskantapis sumajta
khawarkancu.

7 Felipetaj Diospa atiyninwan ashgha runas-
manta supaycunata kharkorka. Chay supaycu-
nataj sinch'ita khaparispa llojserkancu. Ashgha
suchu runasta wist'usta thafiicherka Felipeka.

8 Ajinapi chay llajtapi tiyacojcuna mayta cusi-
corkancu.

9 Chay llajtapi uj runa carka, Simon sutiyoj.
Felipe manaraj jamushajtintaj payka layka
ruwaskasninwan Samaria runasta pantache;j.
Pay quiquintapis atiyniyoj caskanta khawacorka.

10 Tucuytaj Simonta sumajta uyarej cancu
wawacunapis curaj runaspis.

—Cay runapimin jatun atiyniyoj dioska
righurimun, —nispa nej cancu.

11 Chayraycurunaska Simonpa niskanta jap'icoj
cancu. Unaymantafia layka ruwaskasninwan
pantachiskas carkancu.

12 Astawanpis Felipe willararka sumaj
willanasta Dios runasta munacuywan
camachiskanta. Jesucristo Diospa ajllaskan
camachinanpaj caskantawan Felipe willararka.
Warmispis  kharispis chay willaraskanta
creespataj bautizacorkancu.

13 Simén, quiquinpis creerka. Bautizacuspataj
Felipewan cusca purej. Payka mayta t'ucoj
Felipe Diospa atiyninwan jatun ricuchinasta
t'ucunastawan ruwaskanmanta.

14 Ajinata Samaria jallp'api tiyacojcuna
sumaj willanasta Jesucristomanta uyarispa
jap'icorkancu. Jesuspa cachasnin Jerusalenpi
chayta uyarispa Pedrota Juantawan paycunaman

cachamorkancu. _
15 Paycunataj chayman chayaspa Diosmanta

mafiaporkancu Jesucristopi hermanospaj.
Mafiaporkancu ~ paycuna  Santo  Espirituta
jap'inancuta.

16Imaraycuchus payka manarajmin sonkosnin-
cuman atiyninwan uraycamorkachu. Jesus tucuy
atiyniyoj Sefior caskanta jap'icuspallaraj bautiza-
skas carkancu.

17 Chanta Pedrowan Juanwan maquisnincuta
Jesuspi jap'icojcunaman churarkancu.
Ajinamanta paycuna Santo Espirituta atiyninwan
jap'erkancu.

18 Simonka ricorka Jesuspa cachasnin maquis-
nincuta churajtincu chay hermanosman Santo
Espiritu yaycuskanta. = Chayraycu cachasman
kolketa koyta munaspa

O nerka paycunata:

—Nokamanpis chay atiyta kowaychej noka
maquisniyta pimanpis churajtiy paycuna Santo
Espirituta jap'inancupaj, —nispa.

20 Pedrori payman cuticherka:

—Kolkeyqueka kanwan cusca tucucuchun
Diospa atiyninta kolkewan ranticuyta
yuyaskayquiraycu.

21 Sonkoyquipi Diosman mana allinyaskachu
canqui. Chayraycu cay imaspi nokaycuwan mana
cusca cawajchu.

22 Sajra yuyayniyquita sakespa Diosman cu-
tiricuy. Paymanta mafacojtiyqui ichapis ghuy-
acususpa sonkoyquita juchamanta llimphucha-
sunquiman.

23 Reparani sonkoyqui ancha sajrawan
junt'a caskanta juchawan apaycachaska ima
caskayquita, —nispa.

24 Chaymantataj Simon cuticherka:

—Amajinachu cayche;j. Sefior Diosmanta
mafiapuwaychej nokapaj chay niwaskayquichej
mana ruwacunanpaj, —nispa.

25Chanta Sefior Jesuspa cachasnenka runasman
paymanta sumajta willarkancu. Niskantapis
willararkancu. Chaywanpis Jerusalén llajtaman
cutishaspa rejjina ashgha ranchospi Samaria
jallp'api sumaj willanasta willararkancu.

Felipe Etiopiamanta curaj runawan

26 Diosmanta cachamuska uj willaj angeltaj Fe-
lipeta parlapayarka:

—Waquichicuspa riy uraman ch'innej fianninta.
Chay fian Jerusalenmanta Gaza llajtaman rishan,
—nispa.

27-28 Felipetaj chaypachita casuspa rerka.
Rishaspataj fanpi uj curaj runawanft tincorka.
Payka camachejpa kolkenta jap'ej runa carka
Etiopia jallp'amanta. Chaypitaj Candace
warmi camacherka. Chay curaj yanapajka
Diosta yupaychaj Jerusalenman riskanmanta

T 8:27-28 Literal: eunuco.

cutimpusharka. Sumaj c'achitu carretonpi
tiyaska leesharka Diosmanta unay willaj Isaiaspa
kelkaskanta.
29 Chanta Santo Espiritoka Felipeta nerka:
—Kayllaycuspa chay carretonta taripay, —nispa.
30 Felipe kayllaycuspataj uyarerka chay curaj
runa leeshaskanta unay willaj Isaiaspa kelka-
skanmanta. Tapurerkataj:
—Wirakochi ientiendenquichu imatachus
ninayan chayta?
31 Chay curaj runataj cuticherka:
—Mana pi sut'inchawajtin ¢imaynatataj sapallay
atiyman entiendeyta?
Felipetataj carretonman wajyaycuspa
kayllanpi tiyaycucherka.
32 Diospa palabranta leeshaskanka cayjina
carka:
Payka uj ovejajina ch'inllamanta apachicorka
wafuchinancupaj.
Ruthojcuna ruthushajtincu corderojina ch'inlla
cacorka.
Ajinapini imata parlarerkachu.
33 Mana juchayoj cashaspapis  payka
llamp'uchacorka.
Mana ghuyaspa khasillamanta wafiucherkancu.
Nitaj pipis payman sayacorkachu.
Khatejcunantari ¢ pitaj yupayta atinman?
34 Curajtaj Felipeta taporka:
—Niway, Diospa unay willajnin ¢pimantataj
chayta parlashan? ¢Pay quiquinmantachu?
chayri ¢wajmantachu?

35 Felipetaj Etiopia curajpa leeskan, chaymanta
kallarispa willararka. Sut'ita nerka Jesus
wafuskanta tucuyman wifiay causayta konanpaj.

36 Rishaspataj yacuman chayarkancu. Chay cu-
raj runataj nerka:

—iKhawariy, caypi yacu tiyan! ¢Imajtintaj mana
bautizawanquichu juchasniymanta Diosman cu-
tiriskayta ricuchinaypaj?

37 Felipetaj cuticherka:

—Kan tucuy sonkoyquiwan Jesuspi jap'icunqui
chayka, aticun, —nispa.

Chay curaj runa nillarkataj:

—Noka sumajta jap'icuni Jesucristo Diospa c'ata
Wawan caskanta, —nispa.

38 Curajka carretonninta sayachinanta
camacherka. Felipewan curajwanka yacuman
uraycorkancu. Chaypiri Felipe payta bautizarka.

39 Yacumanta llojsimojtincuri Sefior
Diosmanta cachamuska Espiritoka Felipeta
ujllata pusacaporka. Chay curajtaj manafia
Felipeta astawan ricorkachu. May cusiskataj
ripullarkapuni fianninta.

40 Felipetaj Azoto llajtapi righurerka. Riskan-
pitaj Jesusmanta willararka tucuy llajtaspi Ce-
sarea llajtaman chayanancama.

9

Saulo Jesucristopijap'icun

12 Chaycamataj Sauloka mayta chejnispa
nishallarkapuni: “Wafiuchisaj  Jesucristota
casojcunata”, nispa. Chayraycu yupay-
chanawasimanta curajman kayllaycuspa

paymanta uj kelkaskata mafiarka.  Munarka
atiyta Damasco llajtapi tantacuna-wasispi
Diospa fanninpi purejcunata masc'amunanpaj.
Paycunata tarispataj jap'iycuchiyta munarka
Jerusalenman wataskata apachinanpaj,
kharistapis warmistapis.

3 Rispataj, Saulo Damasco llajtaman
kayllaycusharka. Mana yuyashajtillan
janaj pachamanta uj sinch'i c'anchay paypa
muyuyninpi c'ancharerka.

4 Paytaj pampaman chokacamorka. Payta par-
lapayajtataj uyarerka:

—Saulo, Saulo {imaraycutaj nokata
Nac'arichinawayquipaj khatiycachawanquiri?

5> Chanta Saulo taporka:

—¢Kanchu cawaj, Sefior Dios?

Chay parlajtaj cuticherka:

—Noka Jesus cani. Nokata khatiycachashawan-
qui. Kan quiquillayquitataj fiac'arichicushanqui. Uj
animal t'ojsinaman ]ayt aspa nanachicun ajinata
nanachicushanqui, —nispa.

6 Saulotaj manchachicuywan qharcatitispa
taporka:

—¢Imatataj munashanqui ruwanayta, Sefior?

Jesustaj nerka:

—Jataricuspa cunanpacha llajtaman yaycuy.
Chaypi uj runa willasonka imatachus
ruwanayquitapis, —nispa.

7 Saulowan rejcunataj manchaymanta
t'ucushaj sayasharkancu. Uyarerkancu
parlapayajta nitaj pitapis ricorkancuchu.

8 Chanta _ Sauloka chokacuskanmanta
jataricorka. Nawisninta quicharispataj mana ni

imatapis ricorkachu fiawisnin tutayapuskanraycu.
Chayraycu maquinmanta aysaspa pusarkancu
Damascocama.

9 Chaypitaj quinsa p'unchayta mana imata
ricuyta aterkachu. Manataj mighorkachu nitaj
ujyarkachu.

10 Damascopi tiyacorka Jesuspi uj jap'icoj runa,
Ananias sutiyoj. Sefior payman righurerka uj
moskhoypijina. Nerkataj payta:

—iAnanias! —nispa.
Paytaj cuticherka:
—Caypi cashani, Sefiorniy, —nispa.
11 Chanta Sefior Jesus payta nerka:

—Rillayfia chay Chekan sutiyoj fianman.
Chaypi Judaspa wasinpitaj tapucunqui Saulo
sutiyojmanta. Payka Tarso llajtamantamin.
Cunitanpis Diosmanta mafiacushan.

12 Uj moskhoypijina ricusorka yay-
cushaskayquita maquiyquita payman
churashajta ima. Chay ruwaskayquiwan
watejmanta ricunanpaj moskhoypi ricusorka.

13 Chayta uyarispaka Ananias cuticherka:

—Sefornly, ashqha runas willawancu chay
Saulomanta. Kanpi jap'icoj t'akaska wawas-
niyquita Jerusalenpi mayta fac'arichiskanmantapis
uyarini.

14 Cunanpis yupaychana-wasimanta curajcunaj
atiynincuwan caypi cashan jap'irachinanpaj kan-
manta tucuy wajyacojcunata, —nispa.

15 Sefior Jesusri nerka:

—Kanka rillay payman. Paytaka ajllarkani
nokamanta willaramunanpaj. Diosmanta man-
araj yachajcunaman,” curaj camachejcunaman,
israel runasniymanpis willaramunan tiyan.

16 Noka quiquiy ricuchisaj payman may chhi-
cata nokaraycu fac'arinanta, —nispa.

17 Ajinapi ~ Ananfas  rispa  maypicha
Saulo casharka, chay wasiman yaycorka.
Napaycuytawan maquisninta Pabloj umanman
churaspataj nerka:

—Hermano Saulo, fanpi jamushajtiyqui
righurisoj, chay tucuy atiyniyoj Sefior Jesus
cachamuwan. Chayraycu jamuni ujtawan
ricunayquipaj Santo  Espirituwan junt'a
sonkoyquipi canayquipajtaj, —nispa.

18 Chay quiquinpachataj Sauloj fiawisninmanta
wisk'ajcuna t'akacorkancu. Ricorkataj.
Jatariytawantaj bautizacorka, ricuchinanpaj
Jesucristopi jap'icuskanta.

19 Chanta mighuytawan callpachacorka.
Damascopitaj Jesuspi jap'icojcunawan  Uuj
p'unchaycunata carka.

Saulo Damasco llajtapi willaran
20 Chay quiquinpachataj tantacuna-wasispi
willarasharka Jesuska Diospa c'ata Wawan
caskanta.

21 Tucuy wuyarejcunataj t'ucuspa tapuna-
cusharkancu:

—¢iManachu  cay  runallataj  Jerusalenpi
khatiycachasharka Jesuspi jap'icojcunata
Nac'arichinanpaj? ¢Manachu payka cayman

* 9:15 Literal: waj llajtayojcunaman.

jamorka paycunata wataskata yupaychana-
wasipi curajcunaman apananpa;j?

22 Saulori astawan callpachacuspa Dios Espiri-
tuwan willaraj Jesuska Diospa ajllaskan caskanta
camachinanpaj. Chayraycu Damascopi tiyacoj
israelcunaka nifia ni imatapis cutichiyta atejchu
cancu sut'ita willaraskanraycu.

Saulo israelcunamanta aykecun

23 Unay p'unchaycunamantafia israelcuna
parlanacorkancu  imaynamantapis  Saulota
wafuchinancupaj.

24 Saulori yachacorka wafiuchinayashaskancuta.
Israelcunataj llajta llojsinaspi tuta p'unchay
sumajta khawasharkancu payta wafiuchinancupaj.

25 Sauloj yachacojcunanri payta uj jatun
canastapi tutallan orkhorkancu. Llajta
alto perkanejtataj uraycucherkancu Saulo
aykecunanpaj.

Saulo Jerusalenpi

26 Ajinamanta Saulo chayarka Jerusalenman.
Jesuspi jap'icojcunawantaj chaypi ujchacuyta
munarka. Paycunataj manchachicorkancu
creespa pay mana chekamantachu Jesuspi
jap'icuskanta.

27 Bernaberi pusarka Saulota Sefior Jesuspa
cachasninman rejsichinanpaj. Sut'ita willarkataj
imaynatachus Saulo fianpi Jesusta ricuskanta Je-
sustaj paywan parlaskantapis. Willallarkataj
imaynatachus Damascopipis mana manchachi-
cuspa Jesuspa atiyninwan willaraskanta.

28 [Cristopi cheka hermano caskanta
yachaytawan munarkancu paycunawan

tantacunanta Jerusalenpi.]t Hermanoswan cusca
purispataj

29 Sefior Jesuspa atiyninwan willararka mana
manchachicuspa. Pay griego parlajcunaman-
pis tapuynincuman cutichej allinta yachachejpis.
Paycunari Saulota wafiuchej churacorkancu.

30 Chayta yachaspa Cristopi hermanos
pusarkancu Saulota Cesarea llajtaman. Chay-
mantataj Tarso llajtaman payta cachaporkancu.

31 Ajinamanta Jesuspi jap'icuspa tantacojcuna
allillanta tiyacorkancu tucuynejpi —Judeapi,
Galileapi, Samaria jallp'aspipis. Diosta casuspa
causacorkancu. Santo Espiritu paycunata
callpacharka sonkosnincupi. Astawan ashqhastaj
Jesucristopi jap'icorkancu.

Eneas thariiska . _ .
32 Pedro tucuynejta purisharka Jesuspi

jap'icojcunata watucuspa. Ajinapi chayarka Lida
llajtaman hermanosta watucoj.

33 Chaypitaj tariparka uj runata, Eneas sutiyo-
jta. Payka mana cuyurej carka, pufiunapi siriska
pusaj watataria.

34Pedrotaj nerka:

—Eneas, Jesucristo cunanpacha thafiichisunqui.
Jatarispa phullusniyquita c'uchuchay, —nispa.

Chay quiquinpachataj Eneaska thafiiska jatari-
corka.

35 Lida llajtapi Sardn jallp'apiwan tucuy tiya-
cojcuna Eneasta purishajta ricorkancu. Ajina-
manta paycuna juchasnincuta sakespa Sefior Je-
suspi jap'icuspataj payta casorkancu.

T 9:28 Ninayan.

Dorcas causarimpun

36 Jope llajtapi carka Cristopi uj jap'icoj warmi,
Tabita sutiyoj. Griego parlaypitaj sutin Dorcas
taruca ninayan. Payka allin cajtapuni ruwaj
pisichicojcunatapis yanapajpuni.

37 Chay p'unchaycunapi Tabitaka onkoycuspa
wafhuporka. Chaypi caj runastaj ayata mayllar-
paytawan wasi pata pisoman churarparkancu.

38 Jope llajtamanta Lidamanka mana caruchu
carka. Yachaspa Pedro chaypi caskanta
Jesuspi jap'icojcuna iscay runasta payman
cachamorkancu willanancupaj:

—Jamuriwaycu nokaycuman ushkhayllata.

39 Chanta Pedroka waquichicuspa rerka chay
iscay runaswan. Chayajtintaj pusarkancu
maypichus aya casharka chay wasej pata caj
pisonman. Chaypi manafia kosayoj tucuy viudas
wakaspa Tabitamanta willarkancu Pedroman.
Ricucherkancutaj causashaspallaraj p'achasta
sirasharka, chaycunata.

40 Pedrotaj nerka tucuy llojsinancuta. Paytaj
konkoricuspa Diosmanta mafiacorka. Ayaman cu-
tirispataj nerka:

—Tabita, jataricuy, —nispa.

Paytaj  fawisninta  quicharispa  Pedrota
khawarispataj tiyaycucorka.

41 Pedrotaj payta maquinwan aysarerka sayari-
cunanpaj. Diosman t'akaska hermanosta viu-
dastawan wajyaspataj Tabitata causashajta pay-

cunaman ricucherka.
42 Chayta yacharkancu tucuy runas Jope

llajtapi. = Ashgha runastaj Sefior Jesucristopi
jap'icorkancu.

43 Chanta Pedroka ashgha p'unchaycunata
Jopepi kheparicorka. Uj suela ruwaj Simonpa
wasinpitaj tiyacorka.

10

Pedro Cornelioman willan

1 Cesarea llajtapi tiyacoj uj runa, Cornelio su-
tiyoj. Camacherka pachaj soldadosta Italiano
niska tropata.

2 Payka tucuy wasinpi tiyacojcunawan
Diosta jatunchajpuni casojpunitaj carka.
Diospa unay runasnin israelcunatapis
capuyninwan yanapaspa causacoj. Diosmantapis
mafiacuspapuni caj.

3Uj p'unchay chaupi tardeta moskoypijina Dios-
manta cachamuska uj willaj angelta sut'ita ri-
corka. Payman chimpaycuspataj chay angel
nerka:

—iCornelio!

4 Corneliotaj payta allinta khawarerka. Man-
chachicuspa taporkataj:

—Sefior ¢imataj cayri? —nispa.

Chay angeltaj cuticherka:

—Diosmanta marfiacuskayquipis pisichicojcunata
ghuyaskayquipis Diosta cusichin. Paytaj
uyarishasunqui.

5 Cunanka runasta Jope llajtaman cachaspa
Simon Pedro sutiyojta wajyachimuy.

6 Payka suela ruwaj Simonpa wasinpi cari-
cushan. Chay Simonpa wasenka jatun kocha
kayllapimin. Simo6n Pedromin nisonka imatachus
ruwanayquita, —nispa.

7 Angel paymanta ripojtin Cornelioka wajyarka
iscay camachisninta, uj soldadontawan. Chay
soldadoka Corneliojina Diosta casojllataj carka
yanapajcunanmanta paypa atinicuskantaj.

8 Chay quinsa runasninman moskoypi
ricuskanta tucuyta willarka. Chanta paycunata
cacharka Jopeman.

9 K'ayantintaj paycunaka kayllasharkancufia
Jope llajtaman. Pedrotaj chaypi wasej patanman
rerka Diosmanta mafacunanpaj. [Chay wasi
pataka pampalla carka.]* Napis chaupi
p'unchayfia carka.

10-11 Yarkhachicuspataj mighuyta munarka.
Waquichipunancucamataj Pedro moskoypijina
ricorka janaj pachata quichacushajta.
Chaymanta uj jatun phullujina, tawantin
puntasninmanta warghuska cay pachaman
uraycamushajta ricorka.

12 Chaypi carkancu tucuy imaymana tawa
chaquiyoj q'ita animalcuna suchoj animalcuna,
q'ita p'iskocunapis.

13 Diostaj Pedrota parlapayarka:

—Pedro, jataricuy. Chaycunata wafuchispa
mighuy.

14 Pedrori cuticherka:

—Ni jayc'aj chayta mighuymanchu, Sefior
Diosniy. Imaraycuchus kan unayfia camachi-
waskaycumanjinaka manapuni mighorkanichu
cay mana mighuna animalestaka, —nispa.

15Dios nerka ujtawan:

* 10:9 Ninayan.

—Mighuna llimphuchaskafa niskayka
allillanfia mighunapaj. Chaytaka amafa
manacajpaj khawaychu, —nispa.

16 Ajinata ruwacorka quinsa cutita.
Chanta chay phullyjinaka janaj pachaman
okharicaporka.

17 Simo6n Pedrotaj yachayta munasharka
imatachus Dios payman ninayarka moskhoypi
chay ricuchiskanwan. Ajinallapi Cornelioj
cachamuskasnin  Simén  casharka, chay
wasita masc'aspa chayamorkancu. Puncupi
sayaycuspataj

18 khaparispa taporkancu:

—Simon sutichaska Pedro ¢caypichu caricushan?

19 Pedrori chayllapiraj cashaspa chay
ricuskanta entiendeyta munashajtin Santo
Espiritu payta nimorka:

—Khaway, quinsa runas masc'ashasuncu.

20 Waquichicuspa riy paycunawan ama is-
cayrayaspa noka paycunata cachamuskayraycu,
—nispa.

21 Uraycuspataj Pedroka cachamuska runas-

man nerka: o _
—Pitachus masc'ashanquichej, noka chay cani.

¢Imamantaj jamorkanquichej?
22 Paycunataj cuticherkancu:

—Soldadosta camachej Cornelio
cachamuwaycu. Payka chekan runamin
Diostapis casunpuni. Tucuy Israel llajta-

masisniyqui payta c'acha runapaj khawancu.
Diosmanta cachamuska uj angel payman
sut'inchaspa nerka wasinman wajyasunanta.
Pay tucuy ninayquita uyarisuyta munan, —nispa.

23 Pedroka paycunata wasinman pusay-
cuytawan tutata chaypi pufiucorkancu.
K'ayantintaj rerka paycunawan Cornelioj
wasinman. Jope llajtamanta waquin
hermanospis paywan rillarkancutaj.

24 Khepan p'unchaytaj Cesarea llajtaman
chayarkancu.  Corneliotaj chaypi paycunata

suyasharka ayllusninta allin rejsiskasnintawan
tantaspa.

25 Pedro wasinman yaycushajtinfia Cornelioka
llojserka payta napaycoj. Konkoricuspataj Pe-
drota yupaycharka.

26 Pedrori payta jatarichispa nerka:

—Sayaricullay. Nokapis kanjina runallataj cani,
—nispa.

27 Ajina parlaspa yaycorkancu wasinman. Pe-
drotaj ashgha runasta tantaskata ricorka.

28 Nerkataj:

—Kancuna yachanquichejjina israel runaspa
unay yachachiskas caycu waj llajtayoj
runaj wasinmanka ama chayanaycuta, nitaj
paycunaman kayllanaycuta. Cunanri Dios fapis
reparachiwanfia waj llajtayoj runasta sumajpaj
khawanayta.

29 Chayraycu jamuni mana iscayrayaspa
wajyachimuwaskayquichejtawan. Munani
willarinawayquichejta  imapajtaj wajyachi-
warkanquichejri, —nispa.

30 Corneliotaj cuticherka:

—Napis tawa p'unchayfia pasan, cunan chaupi
tardetajina wasiypi Diosmanta mafiacusharkani.
Ajinallaman ricorkani moskoypijina uj runata
c'anchashaj p'achayoijta.

31 Payri niwarka: “Cornelio, Dios
mafacuskayquita uyarishasunqui. Mana
konkapunchu pisichicojcunaman tucuy
ghuyaskayquita.

32 Cunan cachay runasta Jope llajtaman wajy-
achimuytaj Simon sutichaska Pedrota. Uj suela
ruwaj Simonpapi wajyariska cashan. Chay Si-
monpa wasenka kocha kayllapimin. Pedrotaj
kanman parlasonka”, nispa.

33 Uyariytawancamataj wajyachimorkayqui.
Walejtapuni jamunqui. Chayraycu cunan
tucuyniycu  Diospa  faupakenpi  cashaycu
uyarinaycupaj tucuy atiyniyoj Sefior tucuy
camachisuskanta ninawaycupaj, —nispa.

34 Chanta Pedroka paycunaman parlaspa
nerka:

—Cunan chekamanta yachani may llajtayoj
runaspis Diospajka quiquillanpuni caskancuta.

35 Diosri munan tucuy runas paypi jap'icuspa
chekan cajta ruwanancuta may llajtamantapis
cachuncu. Ajinapi paycunata jap'in.

36 Dios willarka israel runasninman paywan
allinyacuyta atinancuta Jesucristopi jap'icuspa.
Payka atiyniyoj Sefiormin, tucuy runastataj ca-
machin.

37 Kancuna yachanquichej Juan willaskanta.
Nerka runas juchasnincuta sakespa yacupi bau-
tizacuspa Diosman cutiricunancuta. Jesus chay
khepatataj Galilea jallp'amanta kallarispa tucuy
Judea jallp'apipis ruwaskanta yachanquichejfia.

38 Dioska Nazaret llajtayoj Jesucristota
ajllacuspa  Santo  Espirituta  sonkonman
churaskantapis yachanquichejiiataj. Ajinapi

Jesuska atiyniyoj caspa runasta sumajta
yanaparka. Supay Satanaspa tucuy
llaquichiskancunata thafiicherka. Dios paywan
caskanraycu tucuy chayta ruwarka.

39 Nokaycu ricorkaycu Jesuspa tucuy
ruwaskanta Judea jallp'api Jerusalén llajtapipis.
Israelcunataj payta cruzpi chacatachispa
wafucherkancu.

40 Quinsa p'unchayninman Dios paytaka
causarichimorka. = Nokaycu willajcunallaman
righurichiwarkaycu

41 manataj tucuy runasmanchu.
Causarimuskanmanta  willanaycupaj Dios
unayfia ajllacuwarkaycu. Jesus wafiuymanta
causarimuskanmanta paywan cusca
mighorkaycu.

42 Camachiwarkaycutaj tucuy runasman sut'ita
willaranaycuta paymanta sumajta parlanaycu-
tapis. Willanaycu tiyan Dios churaskanta Jesusta
tucuy runasta khawaspa ninanpaj ruwaskancu
allinchus manachus caskanta. Cachun causashaj-
cunapis wafiuskacunapis.

43 Diospa tucuy unay willajcunanpis
Jesusmanta sut'ita willarkancu. Nerkancutaj
Jesuspi  tucuy jap'icojcuna  atiyninraycu
juchasnincumanta llimphuchaskas canancuta,
—nispa.

44 Pedro chay imasta parlashajtillanraj Santo
Espiritu uraycamorka willaskanta tucuy uyarejcu-
naj sonkoncuman.

45 Pedrowan jamoj israel-masisnin Jesucristopi
jap'icojcuna carkancu. Paycunaka t'ucorkancu

waj llajtayojcunamanpis Diospa ghuyacuynin-
raycu Espirituta cachamuskanmanta.

46 Imaraycuchus waj parlaycunata parlashajta
Diosta jatunchashajtataj uyarerkancu.

47 Chanta Pedro nerka:

—Paycunapis nokanchejjinallataj Santo
Espirituta sonkoncupi tiyacunanpaj jap'erkancu.
Chayraycu ni pi jarc'anmanchu paycuna yacupi
bautizacunancuta Diosman  cutiriskancuta
ricuchinancupaj, —nispa.

48 Camacherkataj chaypi cajcunata bautiza-
cunancuta Jesucristo tucuy atiyniyoj caskanta
sut'ita willaspa. Chanta mayta nerkancu Pedrota
uj pisi p'unchaycunata paycunawan kheparicu-

nanta.
11

Pedro willan Jerusalenpi tantacoj hermanosta

1 Jesuspa cachasnin Judea jallp'api caj
hermanospis chayta uyarerkancu. Ajinapi
yacharkancu waj llajtayoj runaspis Diospa
palabranta jap'iskancuta.

23 Chanta Pedro Jerusalén llajtaman cutejtin
israel-masisninmanta Cristopi hermanos paywan
churanacorkancu:

—¢Imaraycutaj chayacorkanqui waj llajtayojcu-
najmanri? ¢Imaraycutaj paycunawan mighorkan-
quiri?

4 Pedrotaj paycunaman tucuyninta ujmanta uj
willayta kallarerka:

5 —Jope llajtapi casharkani Diosmanta
mafiacuspa. Uj moskoypijinataj Dios ricuchiwarka
uj jatun phullyjina janaj pachamanta



HECHOS 11:6 lviii HECHOS 11:13

uraycamoijta. Tawantin puntasninmanta
warghuskataj nokaman chayamuwarka.

6 Khawaycuspataj sut'ita ricorkani tucuy imay-
mana tawa chaquiyoj animalcunata, q'ita ani-
malesta, suchoj animalcunata p'iskocunatapis.

7 Diostaj niwarka: “Pedro, jataricuy. Chaycu-
nata wafiuchispa mighuy”, nispa.

8 Nokari nerkani: “Ni jayc'aj, Sefior Diosniy.
Imaraycuchus kan unay camachiwaskaycuman-
jinaka cay mana mighuna™ animalesta mana
mighorkanichu”, nispa.

9 Chaymanta pay nillawarkataj: “Miqghuna
llimphuchaskafia niskayka allillanfia
mighunapaj. Chaytaka amafia manacajpaj
khawaychu”, nispa.

10 Ajina ruwacorka quinsa cutita. Chanta phul-
lujinaka janaj pachaman okharicaporka.

11 Chayllaman chayamorkancu, noka
casharkani chay wasi puncuman, quinsa runas
cachamuskas Cesarea llajtamanta. Jamuskancu
nokata masc'aj.

12 Santo Espiritutaj cachawarka paycunawan
rinaypaj mana iscayrayaspa waj llajtayojcuna
caskancumanta. Nokawan rillarkancutaj Cristopi
cay sojta hermanospis. Tucuy nokaycutaj
chayaspa yaycorkaycu Cornelioj wasinman.

13 Corneliori willawarkaycu Diosmanta
cachamuska uj willaj angelta ricuskanta wasinpi
sayashajta. Willaspataj niska: “Cachay runasta
Jope llajtaman wajyachimuytaj Pedro sutichaska
Simonta.

* 11:8 Literal: mana llimphuchu.

14 Pay nisonka kanta wasiyquipi cajcunatawan
imaynata wifiay causayniyoj canayquichejta”,
nispa.

15 Parlayta kallarishajtiytaj, chaypacha Santo
Espiritu uraycamorka sonkoncuman. Imaynat-
achus faupajpi nokanchejman uraycamorka aji-
nallatataj.

16 Chanta yuyaricorkani Sefior Jesuspa uj
cuti niskanta: “Chekamanta Juanka runasta
yacupi bautizarka juchasnincuta sakejtincu
Diosman cutiriskancuta ricuchinancupaj.
Pisi p'unchaycunamantari kancunata
bautizaspa cachamusonkachej Santo Espirituta
sonkoyquichejman payllapaj causanayquichej-
paj”. Ajina niskanta yuyaricorkani.

17 Sefior Jesucristopi jap'icojtinchejmin Dioska
cachamorka Santo Espirituta sonkonchejman.
Chay quiquin Espiritutataj cachamorka.
Chayraycu ¢pitaj carkani noka, Dios munayninta
ruwananta jarc'anaypajri?

18 Chayta uyarispataj Cristopi hermanos

manafia ~ Pedrowan churanacorkancuchu.
Manachayri Diosta jatuncharkancu:

—iChayka niyta munan Dioska munaskanta waj
llajtayoj runaspis payman cutiricunancuta wifiay
causayniyoj canancupaj! —nispa.

Cristopi hermanos Antioquia llajtapi tantacoj-
cuna

19 12.2 Runas Estebanta wafiucherkancu
Jesusmanta willaraskanraycu.i  Chaypachataj

runas = sinch'ita hermanosta fiac'aricherkancu.
Ajinapi waquin hermanos ch'ekerachisk